
Ganapatyadidevatanam Dhyanakramah

க³ணபத்யாதி³தே³வதாநாம் த்⁴யாநக்ரம:

1.ஶ்ரீபஞ்சமுக²ஹேரம்ப³க³ணபதித்⁴யாநம்
முக்தாகாஞ்சநநீலகுந்த³கு⁴ஸ்ரு’ணச்சா²யைஸ்த்ரிணேத்ராஞ்சிதை:
நாகா³ஸ்யைர்ஹரிவாஹநம் ஶஶித⁴ரம் ஹேரம்ப³மர்கப்ரப⁴ம் ।

த்³ரு’ப்தம் தா³நமபீ⁴திமோத³கரதா³நப்³ஜம் ஶிரோऽக்ஷாத்மிகாம்
மாலாம் முத்³க³ரமங்குஶம் த்ரிஶிக²கம் தோ³ர்பி⁴ர்த³தா⁴நம் ப⁴ஜே ॥ 1॥

2.ஶ்ரீஸுப்³ரஹ்மண்யத்⁴யாநம்
த்⁴யாயேதீ³ப்ஸிதஸித்³தி⁴த³ம் ஶிவஸுதம் ஶ்ரீத்³வாத³ஶாக்ஷம் கு³ஹம்

கே²டம் குக்குடமங்குஶம் ச வரத³ம் பாஶம் த⁴நுஶ்சக்ரகம் ।
வஜ்ரம் ஶக்திமஸிம் ச ஶூலமப⁴யம் தோ³ர்பி⁴ர்த்⁴ரு’தம் ஷண்முக²ம்

தே³வம் சித்ரமயூரவாஹநக³தம் சித்ராம்ப³ராலங்க்ரு’தம் ॥ 2॥
3.ஶ்ரீவல்லீதே³வீத்⁴யாநம்
ஶ்யாமாம் ஶ்யாமாலகாந்தாம் த்³ருதகநகமணிப்ரஸ்பு²ரத்³தி³வ்யபூ⁴ஷாம்

கு³ஞ்ஜாமாலாபி⁴ராமாம் ஶிவமுநிதநயாம் காநநேந்த்³ராபி⁴மாந்யாம் ।
வாமே ஹஸ்தே ச பத்³மம் ததி³தரகரவரம் லம்பி³தம் ஸந்த³தா⁴நாம்

ஸம்ஸ்தா²ம் ஸேநாநித³க்ஷே ஸமுத³மபி மஹாவல்லிதே³வீம் ப⁴ஜேऽஹம் ॥ 3॥
4.ஶ்ரீதே³வஸேநாத்⁴யாநம்
ரக்தாபா⁴ம் ரக்தவஸ்த்ராம் மணிமயக²சிதாநேகபூ⁴ஷாபி⁴ராமாம்

தே³வீம் மாஹேந்த்³ரமாந்யாம் மது⁴ரிபுநயநாது³த்³ப⁴வாம் தே³வஸேநாம் ।
த³க்ஷே ஹஸ்தே ச பத்³மம் த்விதரகரவரம் லம்பி³தம் ஸந்த³தா⁴நாம்

ஸம்ஸ்தா²ம் ஸ்கந்த³ஸ்ய வாமே ஸமுத³மபி கு³ஹம் லோகயந்தீம் ப⁴ஜேऽஹம்
॥ 4॥
5. நவ வீரா: ।
ப்ரத²மோ வீரபா³ஹு:ஸ்யாத் த்³விதீயோ வீரகேஸரீ ।
த்ரு’தீயோ வீரமாஹேந்த்³ர: துர்யோ வீரமஹேஶ்வர:॥ 5॥
வீரபுரந்த³ர:பஞ்சம:ஷஷ்டோ² வீரராக்ஷஸ: ।

ஸப்தமோ வீரமார்தாண்டோ³ வீராந்தக இஹாஷ்டம:॥ 6॥
நவமோ வீரதீ⁴ரஶ்ச நவ வீரா இமே க்ரமாத் ।
கௌ³ரீபாத³ஸரோத்³பூ⁴தநவரத்நலதாத்மஜா:॥ 7॥
தத்தத்³ரத்நஸமாநாங்க³ஶோபா⁴ம்ப³ரவிபூ⁴ஷணா: ।
ஸாஸிகே²டாஸ்ஸதா³ ஸேவ்யா:ஸ்கந்த³ஸேநாதி⁴பா வரா:॥ 8॥
5.1 -ஶ்ரீவீரபா³ஹுத்⁴யாநம் ।
அம்பா³நூபுரரத்நகிங்கிணிமணேர்ஜாதா புரா யாऽப³லா

க்²யாதா ரத்நலதேதி ஸத்³கு³ணவதீ தஸ்யாஸ்ஸுதோ தை⁴ர்யவாந் ।
ஹஸ்தாம்போ⁴ஜத்⁴ரு’தாஸிகே²டகவர:ஶ்ரீவீரபா³ஹுர்மஹாந்

த்⁴யேயோவர்மகிரீடகுண்ட³லத⁴ர: ஸேநாநிவீராதி³ம:॥ 9॥
5.2 -ஶ்ரீவீரகேஸரீத்⁴யாநம் ।
கௌ³ரீநூபுர மௌக்திகாத்தரலவல்ல்யாக்²யா புரா யாऽப⁴வத்

தஸ்யா: புத்ரவர:ஸுரேந்த்³ரவிநுத:ஶ்ரீவீரகேஸர்யஸௌ ।
க²ட்³க³ம் கே²டகமாவஹந் கரயுகே³முக்தாமணீபூ⁴ஷண:

ஸேவ்யோ வர்மநிஷங்க³ஹேதிவிபுலோ வீரத்³விதீயோ ப³லீ ॥ 10॥
5.3 -ஶ்ரீவீரமாஹேந்த்³ரத்⁴யாநம் ।
அம்பா³நபுரபுஷ்யராக³மணிஜா யா புஷ்பவல்லீஸமா

க்²யாதா காந்திமதீ ஸுபூ⁴ஷணவதீ தஸ்யா:ஸுதோ பீ⁴ஷண: ।
ஶ்ரீமாந்வீரமஹேந்த்³ர இத்யபி⁴த⁴யா க்²யாதஸ்த்ரு’தீயோऽபர:
க²ட்³க³ம் கே²டகமாவஹந்நிஷுதி⁴ப்⁴ரு’த்ஸாந்நித்⁴யமேது ப்ரபு: ⁴ ॥ 11॥

5.4 -ஶ்ரீவீரமாஹேஶ்வரத்⁴யாநம் ।
தே³வீமஞ்ஜீரகோ³மேத³கமணிவரஜா யா ச கோ³மேத³வல்லீ

தஸ்யா:ஸூநுர்நிதாந்தம் ஸுரகுலஹிதக்ரு’த்³ வீரமாஹேஶ்வராக்²ய: ।
ஸேநாஸந்நாஹகோலாஹல ரவமுதி³த: க²ட்³க³கே²டாபி⁴ராம:
ஸுப்³ரஹ்மண்யாந்தரங்கோ³ விபுலகரயுக:³ ஸேவிதஸ்துர்யவீர:॥ 12॥

5.5ஶ்ரீவீரபுரந்த³ரத்⁴யாநம் ।
ஹேமாத்³ரிப்ரப⁴வாபதா³ப்³ஜவிலஸச்ச்²ரீநூபுராந்நிர்க³லத்³
வைடூ³ர்யோபலஸம்ப⁴வா கு³ணவதீ வைடூ³ர்யவல்லீதி யா ।

தஸ்யாஸ்ஸூநுருதா³ரதீ: ⁴ ப்ரவிலஸத்கே²டாஸிமாந் பஞ்சம:
ஶ்ரீமாந் வீரபுரந்த³ரோ விஜயதே ஸ்கந்த³ஸ்ய ஸேநாபதி:॥ 13॥

5.6ஶ்ரீவீரராக்ஷஸத்⁴யாநம் ।
ஜாதா யா வஜ்ரவல்லீ துஹிநகி³ரிப⁴வாபாத³மஞ்ஜீரவஜ்ராத்

தஸ்யா:ஸூநுர்ப³லாட்⁴யோ யுதி⁴ விஜிதரிபு: வீரயுக்³ராக்ஷஸேந்த்³ர: ।
கே²டப்ராஸோருஹஸ்தோ ஜ்வலிதநிஜவபு:ஸ்கந்த³ஸேநாதி⁴நாத:²
ஷஷ்ட²ஸ்ஸவ்யாபஸவ்யாஹவஹததி³திஜ: பூஜநீயோ வரேண்ய:॥ 14॥

5.7ஶ்ரீவீரமார்தாண்ட³த்⁴யாநம் ।
ஜாதா தே³வ்யங்க்⁴ரிபூ⁴ஷாந்மரதகலவலீத்யாக்²யயா விஶ்ருதா யா

தஸ்யாஸ்ஸூநு: ப்ரஸித்³தோ⁴ நவமணிமகுடோ வீரமார்தாண்ட³ஸம்ஜ்ஞ: ।
வித்³யுத்கல்போऽஸிகே²டோல்லஸிதகரயுக:³ஸப்தமோऽபே⁴த்³யவர்மா

ஸேவ்ய: ஸேநாநிஸேநாபதிரதுலப³லோ தை³த்யஹா தே³வவந்த்³ய:॥ 15॥
5.8 ஶ்ரீவீராந்தகத்⁴யாநம் ।
அம்பா³யாஸ்து புரா ப்ரவாலலவலீ க்²யாதா ச யா நூபுராத்

ஜாதா தத்தநயோऽதுலோऽதி⁴கப³லோ வீராந்தகாக்²ய:ஸுதீ:⁴ ।
ஶ்ரீமாந்கே²டகக²ட்³க³ப்⁴ரு’த்கரயுக:³ ஸேநாநிவீராஷ்டம:
ஸங்க்³ராமாந்தரதீ⁴ரக்ரு’த்யமுதி³தஸ்கந்த:³ஸதா³ऽப்⁴யர்சித:॥ 16॥

5.9 ஶ்ரீவீரதீ⁴ரத்⁴யாநம் ।
அம்பா³பாத³ஸரேந்த்³ரநீலமணிஜா யா நீலவல்லீ ஸுத்³ரு’க்

தஸ்யாஸ்ஸூநுரகோ⁴ரஸங்க³ரமுகே²தை³த்யாந்தக: கே²டப்⁴ரு’த் ।
க²ட்³கீ³ கஞ்சுகஜ²ல்லடாதி³விபுல:ஶ்ரீவீரதீ⁴ராபி⁴த: ⁴

ஸுப்³ரஹ்மண்யஸுவீரவர்யநவம: ஸௌக்²யம் ஸதா³ யச்ச²தாத் ॥ 17॥
யே பட²ந்தி ஸ்துதிம் நித்யம் ஜயம் ஸர்வத்ர ஸர்வதா³ ।
வீராம்ஶ்ச தநயாந் கீர்திம் லப⁴ந்தே விபுலாம் ஶ்ரியம் ॥ 18॥
கந்யகா ப்ரத்யஹம் ப்ராத: படே²த்பத்யர்த²மாத³ராத் ।
ஷண்மாஸால்லப⁴தே வீரம் ப⁴ர்தாரம் ஸததம் ப்ரியம் ॥ 19॥
ஸர்வரோக³ஹரம் புண்யம் பூ⁴தாதீ³நாம் விநிக்³ரஹம் ।
விஷக்⁴நமுத்தமம் ஸ்தோத்ரம் பட²தாம் ஸர்வஸித்³தி⁴த³ம் ॥ 20॥
இதி ஶ்ரீஸ்காந்த³புராணாந்தர்க³த: க³ணபத்யாதி³தே³வதாநாம் த்⁴யாநக்ரம:ஸம்பூர்ண:

।

